
  



Երևան քաղաքում Մոսկվայի Մ.Վ. Լոմոնոսովի անվան պետական 

համալսարանի մասնաճյուղ 

 
Филиал Московского государственного университета 

им. М.В. Ломоносова в г. Ереване 

 

M. Lomonosov Moscow State University, Yerevan branch 

____________________________________________________ 

 

 

 

ՌՈՒՍԱԳԻՏՈՒԹՅԱՆ ԱՐԴԻ ՀԻՄՆԱԽՆԴԻՐՆԵՐԸ 

 

Գիտամեթոդական հանդես 

 

 

 
ПРОБЛЕМЫ СОВРЕМЕННОЙ РУСИСТИКИ 

 

Научно-методический журнал 
 

 

 
MAIN ISSUES IN MODERN RUSSIAN STUDIES 

 
Scientific Methodological Journal 

 

 

 

11 (15) 

 

ԵՐԵՎԱՆ  2023 

ЕРЕВАН   2023 

YEREVAN 2023 
  



Երաշխավորվել է տպագրության Երևան քաղաքում Մոսկվայի Մ.Վ.Լոմոնոսովի 
անվան պետական համալսարանի մասնաճյուղի գիտական խորհրդի կողմից 

 
Печатается по решению Ученого совета филиала Московского государственного 

университета им. М.В. Ломоносова в г. Ереване 

 

Reprinted by decision of the Academic Council of the branch of the Moscow State 

University M.V. Lomonosov in Yerevan 
 

 

«ՌՈՒՍԱԳԻՏՈՒԹՅԱՆ ԱՐԴԻ ՀԻՄՆԱԽՆԴԻՐՆԵՐԸ» գիտամեթոդական հան-

դեսի առաքելությունը ՀՀ-ում ռուսագիտության՝ որպես լեզվաբանության ճյուղի 

մասսայականացումն է, ռուսաց լեզվի ուսումնասիրման նկատմամբ հետաքրքրու-

թյուն առաջացնելը, օտարերկրյա հետազոտողների ուշադրությունը հայ գիտնա-

կանների մշակումներին հրավիրելը, դրանով իսկ հայ ռուսագիտության մասսա-

յականացումն է, համատեղ ծրագրերի, դրամաշնորհների մշակման հնարավորու-

թյան ընձեռումը, մագիստրոսների ներգրավումը հետազոտական աշխատանքներին: 
 

Назначение научно-методического журнала «ПРОБЛЕМЫ СОВРЕМЕННОЙ 

РУСИСТИКИ» рассматривается нами в ракурсе популяризации в РА русистики как 

отрасли языкознания, привлечения интереса к изучению русского языка, привлечения 

внимания зарубежных исследователей к разработкам армянских ученых и тем самым 

популяризации армянской русистики, возможности разработки совместных проектов, 

грантов и пр., привлечения магистрантов к научно-исследовательской работе. 
 

 

ПРОБЛЕМЫ СОВРЕМЕННОЙ РУСИСТИКИ // Научно-методический журнал, №11 

(15). / Глав. ред. Саркисян И.Р.; сост.: Акопян А.С. – Ереван: Изд-во МГУ, 2023. – 268 с. 

 

 

ISSN 1829-4820 
Журнал входит в список периодических изданий ВАК РА 

 

 

 ORCID: 0000-0002-4377-1601 
 ORCID: 0000-0001-9263-6791 

 

 

 

 

 

 
 

© Филиал МГУ им. М.В. Ломоносова в г. Ереване 

https://orcid.org/0000-0002-4377-1601
https://orcid.org/0000-0001-9263-6791
https://orcid.org/0000-0002-4377-1601
https://orcid.org/0000-0002-4377-1601


 
174 

ПЕДАГОГИКА 

ФОРМИРОВАНИЕ УЧЕБНОЙ МОТИВАЦИИ СТАРШИХ 

ШКОЛЬНИКОВ КАК ПЕДАГОГИЧЕСКАЯ ПРОБЛЕМА 

Овик Владимирович Блбулян 

hovik.blbulyan@gmail.com 

К․п․н․, ст. преподаватель кафедры романских языков, 
Государственный университет им. В.Я. Брюсова 

Ереван, Республика Армения 

АННОТАЦИЯ 

В статье изучены теоретико-методологические основы фор-

мирования учебной мотивации старших школьников. Пред-

ставлены различные трактовки понятия «мотивация», виды 

мотивации. Представлены возрастные и индивидуальные 

особенности старших школьников, непосредственно или опо-

средованно влияющие на формирование мотивационной 

сферы школьников. На основе многолетнего профессио-

нального педагогического опыта сформированы факторы, 

влияющие на снижение мотивации старших школьников, 

важные особенности становления мотивации, а также 

положительные и отрицательные особенности школьников. 

Ключевые слова: мотивация, мотив, старший школьник, 

потребности. 

 

Ներածություն 

Դպրոցականների ուսումնական մոտիվացիայի ձևավորումը ժամա-

նակակից դպրոցի գերակա խնդիրներից է։ Արդիականությունը պայմանա-

վորված է նրանով, որ ժամանակակից աշխարհում փոխվում են ոչ միայն 

կրթության չափորոշիչները և կրթվածության պահանջները, փոխվում են 

նաև սովորողները։ Ժամանակակից կրթական չափորոշիչները չեն հասց-

նում ապահովել սովորողի հետաքրքրությունը, ով կարողանում է տեղեկու-

թյուն ստանալ այստեղ և հիմա, բազմակողմանի մոտեցում ցուցաբերել որևէ 

հարցի վերաբերյալ։ Այսօր դպրոցականներին դժվար է սահմանափակել դա-

սագրքի կամ ծրագրի սահմաններով, քանի որ տեղեկատվության հասանե-

լիությունը և առատությունը մի շարք հակասություններ է առաջացնում 

նրանց մոտ։ 

Ժամանակակից դպրոցականն ավելի հաճախ է իրեն և ուսուցիչներին 

հարց տալիս․ «Ինչի՞ համար եմ սովորում այս կամ այն թեման։ Որտե՞ղ է ինձ 

կյանքում պետք գալու այս գիտելիքը»։ Չստանալով հիմնավորված պատաս-

խաններ, դպրոցականը կորցնում է ուսումնական նյութի հանդեպ իր հե-

տաքրքրությունը, տեղեկություն ստանալու համար գտնում այլ, հաճախ գի-

տականորեն չհիմնավորված աղբյուրներ։  

Այսպիսով, տվյալ հոդվածի նպատակն է ուսումնասիրել մոտիվացիա-

յի մեթոդաբնանական հիմքերը, ուսման մոտիվացիայի ձևավորման առանձ-

նահատկությունները ավագ դպրոցական տարիքում։  

«Մոտիվացիա» եզրույթի մեկնաբանումը 

Մոտիվացիան՝ որպես հոգեկան երևույթ, մեկնաբանվում է տարբեր 

ձևերով: Մի դեպքում, որպես գործոնների համախումբ, որոնք աջակցում և 

առաջնորդում են, այսինքն՝ որոշում են վարքագիծը (Կ. Մադսեն, Ժ. Գոդ-

ֆրուա), մեկ այլ դեպքում՝ որպես շարժառիթների համադրություն (Կ.Կ. Պլա-

տոնով, 1986), երրորդում՝ որպես ազդակ, որը հանգեցնում է վարքի ակտի-

վությանը և որոշում է նրա ուղղվածությունը [6: 65]: Ամենից հաճախ գիտա-

կան գրականության մեջ մոտիվացիան համարվում է հոգեբանական պատ-

ճառների համադրություն, որով բացատրվում է մարդու վարքագիծը, դրա 

ծագումը, ուղղվածությունն ու գործունեությունը [8: 513]: 

Ներկայումս գոյություն ունեն մոտիվացիայի սահմանման մի շարք 

տարբերակներ, որոնցից և մի քանիսը կներկայացնենք: Մոտիվացիան որո-

շակի էներգետիկ համակարգ է, որը ձգտում է լիցքաթափել, բավարարել այն 

շարժառիթներն ու պահանջմունքները, որոնք կազմում են մոտիվացիայի 

էությունը [3: 337]: Այս սահմանմանը նման մեկ այլ ձևակերպում ևս կա, որն 

էլ մոտիվացիան դիտարկում է որպես հոգեկան գործընթացների մի շարք, 

որոնք վարքագծին տալիս են էներգետիկ իմպուլս և ուղղվածություն [11: 51]: 

Մ․Չ․ Մեկսոնը մոտիվացիան դիտարկում է որպես գործունեության 

մղող գործընթաց՝ ուղղված նպատակների իրականացմանը։ Մոտիվացիան 

արտաքին և ներքին գործոնների ազդեցությամբ պայմանավորված վարքի 

ձևերի գիտակցված ընտրությունն է մարդու կողմից [10]։ 

Ի․Ա․ Ջիդարյանը նշում է, որ մոտիվացիան դրդապատճառի ազդեցու-

թյան գործընթացն է և գործունեության տեսակի առաջացման, ընթացքի և 

իրականացման մեխանիզմ [4]։ 

Մոտիվացիան գործընթացների համակարգ է, որը պատասխանատու 

է խթանող գործունեության համար, ինչն էլ պահանջում է այնպիսի հասկա-

ցություն, որը կկառուցի այդ համակարգը և, որպես այդպիսին, առանձնաց-

վում է պահանջմունքը, որպես մոտիվացիայի միավոր (Ա.Ն. Լեոնտև) [2: 23]: 

Որոշ հետազոտողների մոտ նշվում է, որ մոտիվացիան ակտիվ գոր-

ծունեության մղող խթան է, որի նպատակն է որոշակի պահանջմունքների 

բավարարումը։ 

Վ․Դ․ Շադրիկովը պնդում է, որ մոտիվացիան պայմանավորված է ան-

ձի նպատակներով և պահանջմունքներով, իդեալներով, գործունեության 

պայմաններով, արտաքին՝ օբյեկտիվ և ներքին՝ սուբյեկտիվ գործոններով, 

աշխարհայացքով, դիրքորոշումներով։ Այս բոլոր գործոնների ազդեցությամբ 

է տեղի ունենում որոշումների ընդունումը և պատրաստակամության ձևա-

վորումը [12]։ 

Ա. Մասլոուն իրավացիորեն նշում է, որ մոտիվացիայի ցանկացած տե-

սություն պետք է ենթադրի, որ մոտիվացիան շարունակական, անսահման և 

փոփոխական է, որ այն գրեթե ցանկացած օրգանական վիճակի համընդհա-

նուր բնութագիրն է [5]։ 

Մոտիվացիայի տեսակները 

Անձի մոտիվացիոն համակարգի ուսումնասիրումը թույլ է տալիս ա-

ռանձնացնել դրդապատճառների մի քանի տեսակներ․ 

1. Գիտակցված և չգիտակցված։ 

2. Արտաքին և ներքին։ 

3. Դրական և բացասական։ 

4. Կայուն և անկայուն։  

Գիտակցված և չգիտակցված դրդապատճառներ։ Դրդապատճառների 

գիտակցվածության վերաբերյալ գոյություն ունեն տարբեր կարծիքներ։ Մի 

կողմից մոտիվները դիդարկվում են որպես չգիտակցված գործընթաց և նե-

րառում են բնազդները, աֆեկտիվ հակազդումները, ձգտումները, անցանկա-

լի, տհաճ իրավիճակներից խուսափումը։ Մյուս կողմից դրդապատճառները 

դիտարկվում են որպես գործունեության գիտակցված մղումներ։  

Ներքին և արտաքին դրդապատճառներ։ Ներքին դրդապատճառների 

շարքին են դասվում ներքին մղումները և սուբյեկտիվ գործոնները․ ցանկու-

թյունները, անձնական հետաքրքրությունները և պահանջմունքները, վերա-

բերմունքը և այլն։ Այսինքն, այս խմբին են դասվում բոլոր այն գործոնները, 

որոնք կապված են մարդու հետ և գործունեության հանդեպ նրա վերաբեր-

մունքով։ Արտաքին դրդապատճառների թվին են դասվում այն հանգամանք-

ները, որոնք մարդու, նրա հնարավորությունների հետ կապ չունեն և մարդու 

ներքին ռեսուրսներից դուրս են գտնվում։ Այս խմբին կարելի է դասել հա-

սարակական կարծիքը, գործունեության պայմանները, հասարակությունը և 

շրջակա միջավայրը, գործունեության պայմանները, ժամանակը և սահմա-

նափակումները և այլն։ 

Դրական և բացասական դրդապատճառներ։ Դրդապատճառների այս 

խումբը փոխկապակցված է հույզերի հետ։ Օրինակ, դրական, հաճելի հույ-

զեր ունենալու, հավանության, գովասանքի արժանանալու, ուշադրության 

կենտրոնում հայտվելու ցանկությունը գործունեության համար դրական մո-

տիվ կարող է լինել։ Մյուս կողմից, վատ գնահատական ստանալը, քննադա-

տության արժանանալը, աշխատանքը կորցնելը կարող են բացասական 

դրդապատճառներ լինել։ Պետք է նշել, որ բացասական դրդապատճառները 

կարող են նպատակներին հասնելու համար կարևոր խթան հանդիսանալ, 

ստիպեն աշխատել և հասնել արդյունքների։ 

Կայուն և անկայուն դրդապատճառներ։ Դրդապատճառների այս դա-

սակարգումը կապված է ներքին և արտաքին դրդապատճառների հետ։ Կա-

յուն դրդապատճառները ի հայտ են գալիս ներքին մղումների մեջ և ուղղված 

են սեփական պահանջմունքների բավարարմանը։ Կայուն դրդապատճառ-

ները գոյութուն են ունենում երկար ժամանակ, փոխվում են դանդաղ, քանի 

որ փոփոխությունները կապված են աշխարհայացքի, հետաքրքրություննե-

րի, ճաշակի հետ։ Անկայուն դրդապատճառները արտաքյին դրդապատճառ-

ներն են, որոնք պայմանավորված են հասարակության և շրջապատի պա-

հանջով, արտաքին պայմաններով և պահանջում են աջակցություն դրսից։ 

Մոտիվացիան ունի նաև գործողության նպատակային բնույթ, ինչից 

ելնելով էլ Վ.Գ. Լեոնտևն առաջարկել է դիտարկել մոտիվացիայի ևս երկու 

տեսակ. 

1) առաջնային մոտիվացիա, որը դրսևորվում է բնազդի, պահանջ-

մունքների ձևով, 

2) երկրորդային մոտիվացիա, որը դրսևորվում է շարժառիթի ձևով: 

Իսկ շարժառիթներն իրենց հերթին լինում են ներքին և արտաքին: Ներքին 

շարժառիթները ձևավորվում են մարդու պահանջմունքների, նրա հույզերի, 

հետաքրքրությունների հիման վրա, իսկ արտաքինները՝ իրավիճակի, շրջա-

կա միջավայրի գործոնների ազդեցության [7]: 

Մոտիվացիան կոչվում է դրական, դրական խթաններով պայմանա-

վորված, իսկ բացասականի վրա հիմնվածը՝ բացասական: Կայուն է համար-

վում այն մոտիվացիան, որը հիմնված է մարդու պահանջմունքների վրա, 

քանի որ այն լրացուցիչ ամրապնդում չի պահանջում, և հետևաբար, անկա-

յուն է այն մոտիվացիան, որը պահանջում է լրացուցիչ ամրապնդում: 

Ուսումնական մոտիվացիան ուղղորդում և աջակցում է ուսումնական 

գործունեության իրականացմանը։ Սա իրենից ներկայացնում է մի բարդ, 

համապարփակ համակարգ, որը ձևավորում է շարժառիթների, նպատակնե-

րի անհաջողության արձագանքների, հաստատակամության և սովորողների 

տեղորոշման համար։ Մոտիվները ձևավորվում են սովորողի բնավորության 

առանձնահատկություններով։ Սովորողի ուսումնական մոտիվացիան կա-

րող է տարբեր լինել, կախված նրանց տարիքից և նույնիսկ տրամադրությու-

նից։ Դրա համար էլ գոյություն ունի մոտիվացիայի երեք մակարդակ՝ բարձր, 

միջին և ցածր։ 

Բարձր մակարդակի մոտիվացիան դրսևորվում է սովորողի՝ դպրոց 

գնալու, նոր բան սովորելու, դասընկերների և ուսուցիչների հետ շփվելու 

ցանկությամբ, սովորողը արժևորում է իրեն և իր կարգավիճակը, ինչպես 

նաև իրեն արժևորված և գնահատված է զգում ուսուցման գործընթացում։ 

Միջին մակարդակի մոտիվացիան բնորոշվում է ուսման և ուսումնա-

կան գործընթացի հանդեպ ոչ բավարար հետաքրքրվածությամբ, սակայն 

այս պարագայում սովորողին գրավում է դասընկերների և ուսուցիչների հետ 

շփվելու ցանկությունը։ 

Ցածր մակարդակի մոտիվացիայի դեպքում սովորողը ցանկություն և 

հետաքրքրություն չի դրսևորում ուսումնական գորընթացի հանդեպ, նրան 

չի հետաքրքրում իր հասակակիցների հետ շփումը դպրոցում, չի բավարա-

րում դպրոցում ստացած գիտելիքը, չի կարևորում ուսուցչի դերը իր կյան-

քում։ 

Ա․Կ․ Մարկովան ուսումնասիրել է սովորողների ուսումնական մոտի-

վացիայի ձևավորման հարցերը և եկել այն եզրակացության, որ սովորողնե-

րի ուսումնական մոտիվացիան ժամանակակից կրթության կարևոր հիմնա-

խնդիրն է։ Նա մոտիվացիայի մեջ կարևորում է այնպիսի գործոններ, ինչպի-

սիք են ուսուցման իմաստը, հասարակական իդեալները, նպատակները, հե-

տաքրքրությունները, հույզերը և այլն։ Աշակերտների ուսման մոտիվացիայի 

ուսումնասիրման համար կարևոր է ուշադրություն դարձնել նաև տարիքա-

յին և անհատական առանձնահատկություններին [9]։ 

Խոսելով սովորողների ուսումնական մոտիվացիայի մասին պետք է 

նշել, որ անձի մոտիվացիոն համակարգը ներառում է նրա պահանջմունքնե-

րը, դրդապատճառները, հետաքրքրությունները, հակումները, համոզմունք-

ները, նպատակները, դիրքորոշումները, նորմերը, արժեքները։ 

«Մոտիվ» եզրույթը ռուսացված ֆրանսերեն «մոտիվ» բառն է, որը բա-

ռացիորեն նշանակում է «գրգռում», կամ լատիներեն «moveo» բառից՝ ես 

շարժվում եմ: Հոգեբանության մեջ մոտիվը մարդու արարքների և արարքնե-

րի դրդապատճառն է [6]: Մարդու գործունեության սկզբնական դրդապատ-

ճառը նրա նյութական և հոգևոր կարիքները բավարարելու ցանկությունն է։ 

Սովորողի մոտիվացիոն ոլորտի զարգացումը ժամանակակից կրթու-

թյան մեջ համարվում է անձի զարգացման կարևոր գործոնը։ Անձի զարգաց-

ման տարբեր տարիքային փուլերում ի հայտ են գալիս նոր դրդապատճառ-

ներ, պահանջմունքներ և հետաքրքրասիրություններ։ Գիտակցված կայուն 

մոտիվացիայի ձևավորումը պայմանավորված է նրանով, թե որքան է կրթու-

թյուն ստանալը նպատակային և գիտակցված անձի կողմից։ 

Լ․Ի․ Բոժովիչը առանձնացնում է ուսումնական դրդապատճառների 

երկու տիպ [1]․ 

• իմացական, որոնք առաջանում են ուսումնական գործունեու-

թյան ընթացքում և կապված են ուսուցման բովանդակության և 

ընթացքի հետ։ 

• սոցիալական, որոնք առաջանում են հասարակական հարաբե-

րությունների համակարգից։ 

Ավագ դպրոցական տարիքի առանձնահատկությունները 

Ավագ դպրոցական տարիքը վաղ երիտասարդության տարիքն է` 15–

18 տարեկան: Այս տարիքը, դեռահասության բուռն ֆիզիկական և հոգեկան 

զարգացման համեմատ, ավելի կայուն է և հաստատուն: Մի կողմից ավագ 

դպրոցականը ֆիզիկապես ձևավորված, կայացած անձնավորություն է, մյուս 

կողմից նրա մտավոր ներուժը դեռ լիովին զարգացած չէ, ավելին, ավագ 

դպրոցականի մտածողությունը անձնային, հուզական երանգ է կրում, նա 

ձգտում է ձևավորել սեփական աշխարհայացքը, ինքնահաստատվել: Այս 

գործընթացը հաճախ իմպուլսիվ բնույթ է կրում, հուզիչ երանգավորում է 

ստանում: Երիտասարդը ոչ միայն ինքն իր համար աշխարհի ընդհանուր 

պատկերն է կառուցում, այլև սեփական կարծիք է ձևավորում իրեն շրջա-

պատող մարդկանց, իրերի և երևույթների հանդեպ: Նա ձգտում է ինքնաճա-

նաչման, փորձում է հաստատել սեփական հնարավորությունները և իրեն 

հասանելի սահմանները: Այդ է պատճառը, որ ավագ դպրոցական տարիքում 

շատ կարևոր է դառնում ազատությունը և ինքնուրույնությունը` որպես ինք-

նաճանաչման, ինքնահաստատման տանող պայման, այլ ոչ թե որպես ման-

կավարժական բացթողում: Այս տարիքում առավել ակնհայտ են դառնում 

հաղորդակցվելու, որոշակի ակտիվ գործունեության մեջ ներգրավված լինե-

լու հակումը: 

Ավագ դպրոցական տարիքը առանձնանում է հակասական բնավորու-

թյամբ, նա և´ երեխա է, և´ մեծ, և´ հասուն, և´ չձևավորված: Այդ տարիքում 

նա ընդունակ է մտնել գիտական գործունեության մեջ և ընկնել մանկական 

հաճույքների հետևից: 

Այսօրվա ավագ դպրոցականը օգտվում է ընտանիքի անդամի ինքնա-

վարության իրավունքից և հաճախ կատարում է այն, ինչը հակասում է մեծե-

րի կարծիքին, լուծում է իր ապագայի հետ կապված բոլոր հարցերը, առանց 

նրանց հետ խորհրդակցելու: 

Այսօրվա ավագ դպրոցականն աչքի է ընկնում ֆիզիկական ուժերի կո-

րովով, շրջապատի հանդեպ վառ, հակասական ռեակցիաներով, հակումով 

դեպի ուրախությունը, կատակները, մարմնական կտրուկ շարժումները, աղ-

մուկը, բացականչությունները, վեճերը: 

Ավագ դպրոցական տարիքը բարոյական համոզմունքների գաղա-

փարների, հասարակական ակտիվության ձևավորման, ինքնագիտակցու-

թյան հասնելու և սեփական անձը գնահատելու կարողությունը զարգացնե-

լու տարիք է: 

Ավագ դպրոցականն օժտված է յուրահատուկ բնավորության գծերով: 

• Ինքնուրույնության ձգտում և հասունության զգացում, 

• Տեսակետների և հայացքների մեջ համոզվածություն, 

• Իրեն մեծ պատկերացնելու և զգալու միտում, 

• Անկախության հասնելու նպատակադրում, 

• Ուրիշների և հատկապես մեծերի նկատմամբ քննադատական 

մոտեցում, 

• Շրջապատի թերությունները նկատելու և վեր հանելու կարողու-

թյուն։ 

• Հեղհեղուկ տրամադրություն, մերթ ուրախ ու նախաձեռնող, 

մերթ տխուր ու թախծոտ։ 

• Սկսած գործը մինչև վերջ հասցնելու պատասխանատվություն՝ 

բոլոր ուղղություններով, կամ միայն այս կամ այն՝ իր համար 

ընտրած բնագավառում։ 

Այսօրվա ավագ դպրոցականը նաև մի շարք թերություններ է դրսևո-

րում իր վարքում: Դրանք են. 

1. Հանդգնությունը, 

2. Գրգռվածությունը, 

3. Համառությունը, 

4. Կոպտությունը։ 

Դրանք սակայն, ունեն իրենց հիմնավոր պատճառները. 

• Մեծերի տակտի բացակայությունը, 

• Պատանու կամ աղջկա ինքնուրույնության ոտնահարումը, 

• Նրա նկատմամբ սխալ և անարդարացի վերաբերմունքը, 

• Ավագ դպրոցականի կողմից բարոյականության առանձին նոր-

մերի սխալ ըմբռնումը, 

• Շրջապատի և հատկապես մեծերի բացասական օրինակը, 

• Պատանու և աղջկա կամքի ոչ բավարար զարգացումը, 

• Բանավիճելու կամ կուլտուրական վարքին ընտելանալու կարո-

ղության պակասը, 

• Ուսումնական, ֆիզիկական, կամ հասարակական ձգձգվող կամ 

ձանձրալի աշխատանքը։ 

Ավագ դպրոցականը ոչ միայն ճանաչում է աշխարհը, երևույթները, 

մարդկանց, այլև գնահատում է ճանաչածը, վերլուծման ենթարկում և հան-

գում համապատասխան, իր համար ընդունելի եզրակացության: 

Ուսման մոտիվացիայի ուսումնասիրումն ավագ դպրոցում 

Ուսման մոտիվացիայի նվազման պատճառների բացահայտման նպա-

տակով հետազոտական աշխատանքներ ենք իրականացրել Երևանի Բ․ Ժամ-

կոչյանի անվան թիվ 119 ավագ դպրոցում։ Հիմնվել ենք դիտման, զրույցի, 

ուսուցիչների հետ մասնագիտական քննարկումների մեթոդների վրա։ 

Մեր հետազոտությունները թույլ են տալիս դուրս բերել մոտիվացիայի 

նվազման մի քանի գործոններ, որոնք առավել ակնհայտ են այսօրվա դպրո-

ցում։ 

1․ Նվազել է հետաքրքրություննը դպրոցի, դասագրքերի տված տեղե-

կատվության նկատմամբ։ Աշակերտների ճանաչողական հետաքրքրություն-

ները բավարարելու համար այսօր ուսուցիչը չի կարող բավարարվել միայն 

դասագրքի և դաս-դասարանային համակարգի ձևաչափով։ Ուսուցման 

գործընթացում բազմազան գործունեության ձևերի և մեթոդների ճիշտ հա-

մադրումը թույլ է տալիս աշակերտին մշտապես ներգրավված լինել գործ-

ընթացում։ 

2․ Դասարանում բացասական փորձը, չսովորող, անկարգ անգամ մեկ 

աշակերտը կարող է վարակիչ լինել դասարանի համար և խաթարել ընդ-

հանուր ուսումնական մթնոլորտը։ Այդ պատճառով պետք է հարավորինս 

շուտ բացահայտել այդ երեխաներին և պարզել նրա չսովորելու պատճառ-

ները։ Հաճախ չսովորելու պատճառները տարբեր են, պայմանավորված չեն 

կոնկրետ առարկայով։ Իսկ դիրքորոշումները, որոնք ձևավորում են բացա-

սական վերաբերմունք առարկայի կամ ուսուցչի հանդեպ, կարող են ուսման 

մոտիվացիայի նվազման պատճառ դառնալ։ 

3․ Կրթության թերարժեվորումը մեր օրերում նույնպես կարող է խա-

թարել ուսման մոտիվացիան։ Այս գորժոնը կարող է ամրապնդվել նաև ըն-

տանիքի և հասակակիցների կողմից։ Ցավոք, ավագ դպրոցական տարիքում 

երեխաները հաճախ են ընկնում միջավայրի բացասական ազդեցության 

ներքո, ինչը բերում է լուրջ խնդիրների ոչ միայն ուսումնական գործունեու-

թյան մեջ։ Աշակերտը բախվում է լուրջ արժեիմաստային հակասություննե-

րի, ինչը անմիջապես ազդում է ուսման հանդեպ իր վերաբերմունքի վրա։ 

4․ Աշակերտի անհատական առանձնահատկությունները, ինչպիսիք 

են անինքնավստահությունը, ինքնադրսևորման բարդությունները, կարող 

են բացասական վերաբերմունք առաջացնել ուսման հանդեպ և ուսման մո-

տիվացիայի նվազման, կամ անկման պատճառ դառնան։ Դեռահասության 

տարիքից աշակերտներն ավելի զգայուն են դառնում շրջապատի, համադա-

սարանցիների և ուսուցիչների վերաբերմունքին, նրանց ասած խոսքերին, 

սուր են ընդունում քննադատությունը այլոց կողմից, հատկապես, եթե այդ 

քննադատությունը որևէ կերպ խախտում է իրենց իրավունքները։ 

5․ Աշակերտի ստեղծագործականության, ինքնուրույնության հանդեպ 

բացասական վերաբերմունքը՝ թերարժևորումը, ծաղրանքը, ուսուցչի հեգնա-

կան խոսքը, կասկածը երեխայի ուժերի հանդեպ կարող է բացասական ան-

դրադառնալ երեխայի ուսման արդյունավետության վրա։ 

6․ Մանկավարժական կոլեկտիվի կողմից աշակերտի բացասական 

արդնունքների և անհաջողությունների վրա կենտրոնանալը, երեխայի ձըգ-

տումների հանդեպ թերահավատորեն վերաբերվելը ներքին ռեակցիաներ 

կարող են առաջացնել և նպաստել ուսման հանդեպ հետաքրքրության նվազ-

մանը։ 

Ավագ դպրոցական տարիքում մոտիվացիայի կայացման համար կա-

րևոր են ավագ դպրոցականներին բնորոշ մի շարք դրական և բացասական 

առանձնահատկություններ։ Դրական առանձնահատկություններից են․ 

1. Կյանքի ինքորոշման պահանջմունքը և պլանների ուղղվածու-

թյունը դեպի ապագա։ 

2. Ինքն իրեն ճանաչելու, գնահատելու, արժևորելու պահանջմուն-

քը։ 

3. Մասնագիտական ընտրության շուրջ ծավալվող մտորումները։ 

4. Հետաքրքրությունների և պահանջմունքների համեմատաբար կա-

յունացումը։ 

5. Նպատակադրման և որոշումներ ընդունեկու կարողությությունը։ 

6. Ընթացքը և արդյունքը ամբողջական տեսնելու կարողությունը։ 

Բացասական առանձնահատկություններից կարելի է առանձնացնել․ 

1. Կայուն հետաքրքրությունները և որոշ առարկաների կարևորու-

մը, իսկ մնացած առարկաների հանդեպ հետաքրքրության նվա-

զումը։ 

2. Դպրոցի միանման և լճացած առօրյան։ 

3. Ուսումնական առարկաների դասավանդման մեթոդների և ձևե-

րի միապաղաղությունը, ճկունության բացակայումը։ 

4. Ուսուցիչների և ծնողների վերահսկողության հանդեպ բացասա-

կան վերաբերմունքը։ 

5. Ինքնամեկուսացումը, լռակյացությունը։ 

Մեր դիտարկումները ցույց են տվել, որ ավագ դպրոցականների մոտ 

որպես մոտիվացիա գերակշռում է մի կողմից անհաջողություններից խու-

սափելու վախը, մյուս կողմից՝ հաջողության հասնելու մղումները։ Նրանք 

էներգիայով լի են, ավելի պատասխանատու, քան միջին դպրոցում, նպա-

տակասլաց են, ձգտում են սահմանել նպատակներ և հասնել դրանց։ Ավագ 

դպրոցականները կարողանում են իրենց վրա պատասխանատվություն վեր-

ցնել, ձգտում են հաղթահարել դժվարություններ, որոնք նախկինում իրենց 

հասանելի չեն եղել։ Ավագ դպրոցական տարիքում աշակերտները զգում են 

«ժամանակի ընթացքը», նրանք գիտակցում են կորցրած ժամանակի արժեքը, 

ինչը իրենց ավելի կազմակերպված է դարձնում, իսկ գործունեությունը՝ հա-

մակարգված։ 

Եզրակացություն 

Այսպիսով, ընդհանրացնելով մեր կողմից իրականացված հետազո-

տության արդյունքները, կարելի է գալ հետևյալ եզրակացության։ 

Մոտիվացիան հոգեկան գործընթաց է, որը մղում և կարգավորում է 

մարդու գործունեությունը։ Մոտիվացիայի հիմքում անձի կամ խմբի նպա-

տակները, պահանջմունքները և դրդապատճառներն են։ Մոտիվացիան 

բարդ համակարգ է, որն իր մեջ ներառում է տարբեր բաղադրիչներ և տե-

սակներ։ Ուսման մոտիվացիան անձի մոտիվացիոն համակարգի կարևոր 

մասն է կազմում։ Ավագ դպրոցական տարիքում գլխավոր մոտիվը ձգտելու և 

հասնելու մոտիվն է, որը կապված է հաջողության հասնելու, անհոջողու-

թյունից խուսափելու, ինքնագնահատականը պահպանելու կամ բարձրաց-

նելու, շրջապատի հարգանքին և ընդունմանը արժանանալու պահանջ-

մունքների հետ։ 

ԱՎԱԳ ԴՊՐՈՑԱԿԱՆՆԵՐԻ ՈՒՍՈՒՄՆԱԿԱՆ ՄՈՏԻՎԱՑԻԱՅԻ 
ՁԵՎԱՎՈՐՈՒՄԸ ՈՐՊԵՍ ՄԱՆԿԱՎԱՐԺԱԿԱՆ ՀԻՄՆԱԽՆԴԻՐ 

Հ․Վ․ Բլբուլյան 

hovik.blbulyan@gmail.com 

Մ․գ․թ․, Ռոմանական լեզուների ամբիոնի ավագ դասախոս, 
Վ.Յա․ Բրյուսովի անվ․ պետական համալսարան 

Երևան, Հայաստանի Հանրապետություն 

ԱՄՓՈՓՈՒՄ 

Հոդվածում ուսումնասիրված է ավագ դպրոցականների 

ուսումնական մոտիվացիայի ձևավորման տեսա-մեթո-

դաբանական հիմքերը։ Ներկայացված է «մոտիվացիա» 

եզրույթի մեկնաբանումը տարբեր մասնագետների կող-

մից, վերջինիս տեսակները։ Տրված է ավագ դպրոցա-

կանների տարիքային և անհատական առանձնահատ-

կությունները, որոնք անմիջական կամ միջնորդավոր-

ված ազդում են աշակերտների մոտիվացիոն ոլորտի 

կայացմանը։ Մանկավարժության տարիների փորձի հի-

ման վրա ձևակերպված են ավագ դպրոցականների ուս-

ման մոտիվացիայի նվազման վրա ազդող գործոնները: 

Մոտիվացիայի կայացման համար կարևոր և ավագ 

դպրոցականներին բնորոշ՝ դրական և բացասական ա-

ռանձնահատկությունները։ 

Բանալի բառեր՝ մոտիվացիա, մոտիվ, ավագ դպրոցական, 

դրդապատճառ, պահանջմունք։ 

FORMATION OF LEARNING MOTIVATION OF HIGH SCHOOL 

ABSTRACT 

The article studies the theoretical and methodological founda-

tions of the formation of educational motivation of high school 

students. The paper deals with various interpretations of the 

concept of motivation, types of motivation. The age and indivi-

dual characteristics of high school students are presented, which 

directly or indirectly influence the formation of the motivation-

nal sphere of high school students. Based on many years of 

professional pedagogical experience, the factors influencing the 

decrease in the motivation, as well as positive and negative fea-

tures of high school students have been formed. 

Keywords: motivation, motive, high school student, needs. 

